
РЕЗЮМЕ
Ushbu maqolada ta’lim va tarbiya haqida ta’rif va tavsiyalar ketirilgan. Hamda chizmachilik fanlariga ko’rgazmali 

materiallar yasalish bo’yicha tavsiyalar berilgan.
РЕЗЮМЕ

Эта статья дает вам краткий обзор образования и обучения. Также есть рекомендации по нанесению мате-
риалов для рисования.

SUMMARY
This article gives you a brief overview on education and training. There are also recommendations for drawing 

materials for drawing.

Анкабаев  Р. Т.
 Тошкент вилояти ЧДПИ «Тасвирий  саньат» кафедраси катта ўқитувчиси

TАСВИРИЙ САЪНАТДА МАШҒУЛОТЛАРИДА ИЛЛЮСТРАЦИЯ 
ЎРГАТИШНИНГ АҲАМИЯТИ

Таянч сўзлар: тугарак машғулотлари, графика санъати, иллюстрация, эскизлар, аудиториядаги 
машғулотлар, тасвирий санъат, ижодий тўгарак.

 Ключевые слова: кружковые занятия, художественная графика, иллюстрация, эскизы, аудитор-
ные уроки, изобразительное искусство, творческий кружок.

Key words: circle classes, art graphics, illustration, sketches, classroom lessons, fine arts, creative 
circle. 

Графика санъати-тасвирий санъатнинг жуда кўп турларига эга бўлган тармоғидир. 
Графика санътида воқеалик, асосан чизиқлар, шакллар ва оқ-қора ранглар орқали тасвир-
ланади. Графика - дастгоҳ графикаси, гравюра китоб, газета ва журналлар графикаси, тур-
ларига бўлинади. Графиканинг гравюра тури литография, линогравюра, ксэлэография, 
офорт турларига бўлиниб кетади. 

Графика асарларининг қўлланиш соҳалари ниҳоятда кенг бўлиб, хусусан эстамп, 
китоб иллюстрациялари, плакат, почта маркалари, газета ва журнал безаклари, карика-
туралар, этикетка, театр ва кино афишалари, йўл ва товар белгилари ва бошқалар ҳам 
киради. Шунингдек археографикада лойиҳа, режа, уй схемаси, манзил бўйича йўналиш 
кабилар ҳам тасвирланади. 

Графика санъати асарларини бадиий эстетик жихатдан идрок этиш ўқувчиларда унинг 
тасвирий воситалари ҳақида тасаввур ва билимларни шакллантиришда ҳал қилувчи рол 
ўйнайди. Шунингдек ўқувчиларнинг тасвирий малакаларини шакллантиришда графика-
нинг ифодавий воситаларидан ўринли фойдаланиш муҳим ахамият касб этади ва бунда 

энг муҳим асосий восита компазиция ҳисобланади. Бу ўз ўрнида асарнинг компазицион 
ечими мазмундорлигини очиб бериш учун тасвирий воситалардан ўринли фойдаланишни 
талаб этади. Графика санъатининг ўзига ҳос тасвирий ифодавий воситалари мавжудли-
гини ҳисобга олган ҳолда тасвирий саводхонлик чизиқ-штрихлардан тўғри ва ўринли 
фойдаланишни талаб этади. Улар ўз шаклларига кўра тўғри, синиқ, ёйсимон, тўлқинсимон 
ва аралаш бўлади. Улар тасвирланаётган борлиқ ёки буюмларнинг шакли конструктив 
тузулишига қараб тасвирлаш жараёнида қўлланилади.  Масалан: мевалардан олманинг 
соя-ёруғлик қисмини қаламда штрихлаш воситаси орқали унинг ҳажмини тасвирлашда 
ёйсимон чизиқлардан фойдаланилади. Шунингдек, инсон қиёфасининг портретини тас-
вирлашда ҳам кўзнинг пастки қисми ва ияк қисмларида ёйсимон, штриҳлардан фойдала-
нилади. Графика санъатининг кенг тарқалган турларидан бири бу иллюстрациялардир. 
Ўрта асрларда Шарқ ва Ғарб мамлакатларида яратилган китобларнинг деярли кўпчилиги 
нақшлар ва рангли расмлар билан безатилган. Китоб босиш дастгоҳлари иҳтиро этилган-
дан сўнг, иллюстрациялар китобларда янада катта ўрин эгаллай бошлаган. 

Иллюстрациянинг аҳамияти шундаки, биринчидан у китобни безайди ва чиройли 
бўлишига ёрдам беради, иккинчидан адабий образ-тимсолларини аниқ ва жонли 
бўлишига, ўқувчининг ёдида яҳши сақлаб қолишига ҳизмат қилади. Бирор бир адабий 
асарга иллюстрация ишлашдан аввал, мазкур асарни яҳшилаб ўрганиб чиқиш, асар-
даги воқеалар содир бўлаётган даврга оид манбаларни ҳам тўплаш, ўша давр олим-
лари ва одамларининг маданияти, турмушини, мамлакат табиатини ҳам ўрганиш керак 
бўлади. Иллюстратив расм ишлаш жараёни график тасвирий фаолият тури ҳисобланиб, 
ўқувчиларни иллюсрация ишлашнинг тартиб қоидаларини билишга ўргатади. Масалан: 

1 “Кўкёл” ҳикоясига ишланган илюстрация.Тушь,перо. Р.T.Анкабaев 
2 “Тарихий обида” мавзусида ишланган литография. Р.T.Анкабaев

иллюстация ишлаши лозим бўлган матн билан яхши таниш бўлиш, компазиция учун 
мавзу ва кўриниш танлай билиш, уларнинг мазмуни асосида дастлабки ҳомаки расм-
лар, эскизлар ишлай олиш, уларни ўқитувчи билан муҳокама этгач керакли тузатишлар 
кирита билиш, ҳамда ўқитувчи томонидан тўлдирилган ва тузатилган тавсиялар асосида 
қўшимча иллюстрациялар эскизларни ишлаш ва уларни янада такомиллаштириш мала-
калари ривожланиб боради.

Иллюстратив расм ишлашнинг яна бир муҳим жиҳати шундаки, унда тасвирий ижо-
дий малакалар билан бирга бадиий тафаккур ҳам ривожланиб боради. Бу сифат бевосита 
бадиий иллюстацияларни таҳлил қилиш воситасида таркиб топтирилади.

Бадиий иллюстацияларни таҳлил қилиш орқали ўқувчиларнинг мустақил 
дунёқарашини бадиий, эстетик дидини ривожлантириш, уларнинг борлиқ ва ундаги 
гўзалликни тасаввур этиш қобилиятлари ривожланиб боради.

Хулоса қилиб айтганда графика санъатига оид манбаларни ҳам илмий, ҳам амалий 
таҳлиллар асосида таълим жараёнига тадбиқ этиш ўқувчиларнинг тасвирий ижодий фао-
лиятини шакллантиришда, ёш авлодни билим савиясини янада тўлақонли бўлишда ёрдам 
беради ва гўзаллик оламига олиб киради. 

РЕЗЮМЕ

 Мазкур мақолада графика санъати ва унинг турлари, ҳақида маълумотлар баён этилган. Графика санъа-
тининг ифодавий воситалари ва ўқувчиларнинг тасвирий ижодий фаолиятини графика орқали шакллантириш 
масаласи ёритилган.

РЕЗЮМЕ
 В статье представлена информация об искусстве графики и ее видах. Освещается проблема выразительных 

средств графики и формирования визуальной творческой активности студентов через графику.
SUMMARY

In article provides information on the art of graphics and its types. The problem of expressive means of graphics 
and the formation of visual creative activity of students through graphics is highlighted.

